
Аллоҳдан бошқа илоҳ йўқ

Тамийм ад-Дорий розияллоҳу анҳудан ривоят қилинади:

«Расулуллоҳ соллаллоҳу алайҳи васаллам:

«Ким ўн марта «Ашҳаду аллаа илааҳа иллаллоҳу, ваҳдаҳу лаа
шарийка лаҳу, илаҳан воҳидан, аҳадан, сомадан, лам яттахиз
соҳибатан ва лаа валадан, ва лам якун лаҳу куфуван аҳадун» деса,
Аллоҳ унга қирқ миллион ҳасана ёзади», дедилар».

Зикрнинг маъноси: «Аллоҳдан бошқа илоҳ йўқлигига, Унинг Ёлғизлигига,
Унинг шериги йўқлигига, Яккаю ягона илоҳлигига, Сомадлигига, хотин ва
фарзанд тутмаганлигига ва Унга ҳеч ким тенг бўлмаган‎лигига гувоҳлик
бераман».

Бу ҳадиси шарифда зикрнинг ҳам, унга бериладиган ажрнинг ҳам адади
очиқ-ойдин айтилмоқда. Бир зикрни ўн марта айтиб, қирқ миллион савоб
олиш нақадар осон! Шунинг учун ҳам уламоларимиз «Зикр туфайли бошқа
амаллар ила эришиб бўлмайдиган нарсаларга эришилади», деганлар.

«Ҳадис ва ҳаёт» китобининг 35-жузи

Ўзбекистон Республикаси Дин ишлари бўйича қўмитанинг 2023 йил 2 августдаги 02-
07/6202-рақамли хулосаси асосида тайёрланди.


